
tschaintan nos vice-parsura dr. St. Sonder scu commember e dr.
W. Dolf scu substitut e nossa societed ho 6 delegios siin 48 per la ra-
dunanza generela. La nouva organisaziun aintra in vigur ils prims
meg 1965. '

Cun sieu premi radio 1964 onuret la CRR ils duos cors ru-
mauntschs da Cuoira, il cor viril Alpina ed il cor da duonnas Rezia,
ammenduos cuntschaints per lur chiira da la vita culturela ru-
mauntscha. Que fiit in occasiun da la radunanza generela da la CRR
als 20 giin 1964.

La seduta il pajais da la Cumischiun da programs da la CRR avet
16 quaista vouta a Lumbrein. Que fiit iina fich bella manifestaziun
cun partecipaziun da la populaziun e da las societeds da chaunt e
musica dal 1.

La CRR cumplaundscha la perdita dad iin fich appredscho com-
member dal cussagl, nempe quella da sig. dr. A. Cahannes, v. cus.
guv., mort dandettamaing ils 12 avuost 1964. El faiva part al cus-
sagl da la CRR daspo 1953 ed eira eir delegio per la radunanza
generela SSR. El ans eira fich attacho e staiva aint per nossa chosa

cun zeli ed energia. Ch’el reposa in pésch!
Ch. Badraun

Nouvas allegraivlas

La Cumischiun federala d’art ed il Departamaint federal da I'in-
tern han accorda a duos rapreschantants rumantschs da I’art mo-
derna, a Matias Spescha da Trun ed a Corsin Fontana da Domat,
stipendis da studis

A Basilea ha la «Gesellschaft zur Forderung des Gemeinniitzigen
und Guten» organisa cuors da rumantsch in trais idioms chi sun bain
frequentats. Eir illa «Alpine Mittelschule Davos» ha nos cumpatriot
rumantsch dr. Kaspar Jorger da Domat organisa cuors da rumantsch
per var 30 students. In plii frequentan circa 30 students tudais-chs da
nossa Scowula chantunala duos cuors da rumantsch.

La Fundaziun Schiller ha concess premis da milli francs a Jon
Guidon per seis raquints ed a Hendri Spescha per sia lirica.

La Nowuwva biblioteca svizra a Turich voul publichar tin o duos
toms cun prosa rumantscha in tuots idioms. Ella ha miss a disposi-

ziun per quel intent premis in I'import da 1500 francs. Las lavuors
sun d’inoltrar per la fin d’avuost 1965.

Als 9 da mai ha dr. Andrea Schorta pudii artschaiver sco priim
Rumantsch 1l «Prix Charles Veillon» in arcugnuschentscha per seis
mierts straordinaris sco cheuredactur dal Dicziunari rumantsch gri-
schun e sco autur da Pouvra monumentala dal Cudesch da noms
retics.

Davo grandas lavuors da decennis ais cumpari illa chasa editura
Francke, Berna, il seguond tom dal «Rdatisches Namenbuch» elavura
ed edi da dr. Andrea Schorta. Quist tom da passa 1100 paginas cum-
piglia las etimologias.

La chasa editura «SILV A» a Turich ais propensa d’edir siin seis
quint ils bels cudeschs per uffants Heidi I e II in ladin suot la con-
diziun cha ella artschaiva in manuscrit pront per la stampa e cha
’Uniun dals Grischs e la Lia Rumantscha surpiglian la vendita. Pli
tard voul ella far {ina ediziun eir in rumantsch sursilvan.

Dals 7—14 october ha la Societa per chiira da las parablas dals
povels europeics gnii iina dieta in Svizra. Quista activa societa ha vi-
sita pliis dis il Grischun. A Cuoira ha prof. dr. Jon Pult referi davart
«Viersprachige Schweiz» e prof. dr. Leza Uffer davart «Auf der
Mirchensuche», intant cha differents raquintaders indigens han da-
letta la societa a Domat.

L’universita da Berna ha undrd a trais homens chi han grands
mierts per la perscrutaziun e la promoziun dals bains culturals dal
Grischun cun il titul da doctur honoris causa: Arnold Biichli, Paul
Scheuermeier ed Andrea Schorta.

Siin intermediaziun da la Pro Helvetia ha Puniversita da Miinch
incumbenza a Oberstudienrat Max Aschenbrenner cun lecziuns da-
vart il retorumantsch. Pel semester d’inviern da el iin intraguida-
maint 1’l retorumantsch da las Dolomitas. Per la sta ha 'incumbenza
previs ina dmura da studi da pliissas eivnas aint il territori ru-
mantsch dal Grischun.

Noss morts

Monsignur avat dr. Beda Hophan (1875—1964). Als 29 decem-
ber ha iin grand povel rendii 'ultim’onur a dr. Beda Hophan chi ais
stat var 38 ans avat da la clostra da Mustér. Monsignur avat Beda

